
Uzoq saqlash uchun to‘liq va yarim to‘rlagan (meva bandi atrofidan yarmigacha to‘r hosil 

qilgan) mevalar turlay boshlaganlarga nisbatan yaxshi saqlanuvchan bo‘lar ekan. 

Qovunning yaxshi saqlanishi uchun uni palakdan uzishda 2-3sm bandini qoldirib kesilgani, bir oz 

(4-5 kun) dalada so‘litib olish ma’qul. So‘ngra meva uchi tepaga qaratib, vazni 3-5 kilogrammli 

kichik va o‘rtacha qovunlar uzoq saqlanadi. Eng yaxshi saqlanuvchanlik qovun Umrvoqi navi 

bo‘ldi [5.]. 

Bu barcha tajribalar, qovunlarning uzoq muddat saqlanishini ta'minlash va mahsulotni 

yuqori sifatda iste'molga yetkazishni maqsad qiladi. 

Qovunqoqi — pishib yetilgan qovundan tayyorlanadigan qoqi; qovunning quritilgan eti. 

Qovunqoqi qimmatli oziq-ovqat mahsuloti. Qovun tarkibidagi glyukoza, fruktoza va saxaroza, 

kletchatka va gemitsellyulozalar, shuningdek, pektinlar saqlanadi. Qovunni oftobda oddiy usul 

yoki maxsus quritgich shkaflarda quritiladi. Qovunqoqini hamma navlardan tayyorlash mumkin, 

qovun etining tigʻizlik darajasiga qarab, quritish va qirqishning turli usulidan foydalaniladi. Eti 

tigʻiz boʻlgan Qizilurugʻ, Oq urugʻ, Koʻkcha, Gulobi va boshqa navlari, eti boʻsh, yumshoq etli 

(Bosvoldi, Toshloqi, Gurvak va b.) navlarni soʻkchaklarga yoyib 2—3 kun quritiladi, soʻngra 

yaxshi qurib yetilishi uchun zanglamaydigan simlarga osib qoʻyiladi. 

Qovunqoqini ob-havo sharoiti va qovun tilimlarining qalinligiga koʻra, quritish 6—12 

kunga boradi. Tayyorlash usuli: qovun oʻrtasidan teng ikkiga ajratilib, urugʻi olinadi. Pallalar eni 

3—4 sm qilib tilimlanadi, pichoq bilan poʻstidan ajratiladi va oʻrtasi oxirigacha kesilmay bir juft 

qilib osib qoʻyiladi. Shirasi oʻrtacha navlardan 4,5—5,5, juda shirin navlardan 7,5— 10,1% 

(oʻrtacha 7%) qoqi tushadi. Tarkibida umumiy qand miqdori 38—75,7%, quruq moddalar 76—

91%, 15,4—83,7 mg% C vitamini bor. Namligi 20% atrofida boʻladi. 1 t qovun uchun 11,7 — 

15,2 t qovun talab etiladi. Asosan, qish va bahor fasllarida isteʼmol qilinadi. 

Qovun quritilgan qoqida begona xid, ombor zararkunandalari va ularning hayot faoliyati 

qoldiqlari, mog‘orlanish, bo‘lakchalar chirishi kuzatilmasligi, metall aralashmalar va oqinlar (3 

mg/kg maxsulotda), qum, kul 0,01% dan oshmasligi talab etiladi. 

Qoqi sifatiga baho berilganda uning tarkibidagi quruq modda, qand, askorbin kislotasi, 

nitratlar, og‘ir metallar, pestisidlar, radionuklidlar saqlashi muhim ahamiyatga ega. Qovun 

qoqidagi og‘ir metallar cheklangan tavsiya etilgan miqdori mis-5,0; rux-10,0; qo‘rg‘oshin-4,0; 

kadmiy-0,24 va nitratlar-1600 mg/kg hisoblanadi [6]. 

Tayyor quritilgan qovun qoqi sifati bo‘yicha 1 va 2-sortlarga ajratiladi. Sortlar bir-biridan 

bo‘lakchalar yirikligining bir xilligi, mayda bo‘lakchalar, qoraygan, kuygan va tozalanmagan 

joylari mavjudligi bilan farqlanadi. 

 

Xulosa. Ushbu ishda qovunni saqlash va qayta ishlashda optimal texnologiyalarning 

qo‘llanilishi uning sifatini va oziqaviy qiymatini uzoq muddat davomida saqlab qolishga imkon 

beradi. Saqlash sharoitlarini to‘g‘ri tanlash va quritish, konservalash kabi texnologiyalarni 

takomillashtirish orqali qovun mahsulotlarining yaroqlilik muddatini sezilarli darajada oshirish 

mumkin. Kelajakda innovatsion texnologiyalarni tadqiq qilish va ularni amaliyotda qo‘llash, 

qovun mahsulotlarini saqlash va qayta ishlash sohasining yanada rivojlanishiga katta hissa 

qo‘shadi. Bu, o‘z navbatida, mahsulot sifatini yaxshilash va ularni bozorda raqobatbardosh qilish 

imkonini yaratishga doir ilmiy asoslangan ma’lumotlar tahlil qilindi va ularning amaliy ahamiyati 

yoritildi. 

ADABIYOTLAR: 

O‘ZBEKISTONDA INNOVATSION RAQOBATBARDOSH XIZMATLAR VA ULARGA 

BO‘LGAN TALAB 

I.f.p Axmatova Mohigul Ergashevna 

Buxoro davlat universiteti fan nomzodi 

Vafoyeva Mahliyyo Jamshidovna 

Buxoro davlat universiteti magistranti,  

Buxoro turizm va madaniy meros texnikumi  

“Turizm” kafedrasi maxsus fan o‘qituvchisi 
 

Annotatsiya: Ushbu maqolada O‘zbekistonda innovatsion va raqobatbardosh xizmatlar 

sohasining rivojlanishi, mavjud muammolar va istiqboldagi imkoniyatlar IMRAD strukturasi 

asosida tahlil qilingan. Tadqiqotda elektron hukumat, raqamli bank xizmatlari, telemeditsina, 

onlayn ta’lim kabi yo‘nalishlardagi innovatsion xizmatlar turlari ko‘rib chiqilgan va ularga 

bo‘lgan talab ortib borayotgani asoslab berilgan. Shu bilan birga, texnologik infratuzilma, 

raqamli savodxonlik, moliyaviy resurslar va kadrlar tayyorlash kabi muammolar aniqlangan. 

Muallif innovatsion xizmatlar sohasida kompleks yondashuv asosida islohotlarni chuqurlashtirish 

zarurligini ta’kidlaydi. 

Kalit so‘zlar: innovatsion xizmatlar, raqobatbardoshlik, xizmatlar bozori, raqamli 

xizmatlar, talab, O‘zbekiston, texnologik infratuzilma, startaplar, raqamli savodxonlik, xizmatlar 

sohasi 

      So‘nggi yillarda O‘zbekistonda amalga oshirilayotgan keng ko‘lamli islohotlar zamonaviy 

iqtisodiyotning ajralmas qismi hisoblangan xizmatlar sohasida ham tub o‘zgarishlarga sabab 

bo‘lmoqda. Xususan, innovatsion va raqobatbardosh xizmatlarni joriy etish, ularni mahalliy va 

xalqaro bozorlarga moslashtirish hamda ularga bo‘lgan iste’molchi talablarini qondirish borasida 

qator chora-tadbirlar amalga oshirilmoqda. Innovatsion xizmatlar deganda zamonaviy 

texnologiyalar asosida shakllantirilgan, an’anaviy xizmatlarga nisbatan yanada samarali, qulay, 

tejamkor va tezkor bo‘lgan xizmat turlari tushuniladi. O‘zbekiston sharoitida bu boradagi ehtiyoj 

va talab kun sayin ortib borayotgan bo‘lsa-da, xizmatlar ko‘lamini kengaytirish, sifati va 

raqobatbardoshligini oshirish hali-hanuz dolzarb muammolar qatoridadir.  

Tadqiqotning metodologiyasi doirasida bir necha yondashuvlar tanlab olindi. Avvalo, 

mavzuga oid ilmiy va rasmiy manbalar, statistik ma’lumotlar, hukumat tomonidan qabul qilingan 

strategik dasturlar tahlil qilindi. Ikkilamchi ma’lumotlar asosida xizmatlar sektoridagi o‘sish 

sur’atlari, texnologik yangiliklarning joriy etilishi va ularning samarasi o‘rganildi. Shuningdek, 

empirik kuzatuv orqali elektron hukumat, raqamli bank xizmatlari, onlayn tibbiyot, ta’lim va savdo 

xizmatlari singari asosiy yo‘nalishlardagi innovatsion xizmat turlarining joriy etilishi hamda ular 

bilan bog‘liq ijtimoiy-texnik muammolar tahlil qilindi. So‘rovnoma yoki intervyu kabi aniq 

statistik asosga ega bo‘lmagan ma’lumotlar emas, balki mavjud rasmiy ochiq ma’lumotlar asos 

qilib olindi. Shu bilan birga, qiyosiy tahlil metodi orqali xorijiy tajribalar bilan O‘zbekiston 

sharoitidagi xizmatlar sohasi o‘rtasidagi farqlar hamda o‘xshashliklar ko‘rib chiqildi. Bank 

sektorida mobil ilovalar orqali masofaviy xizmatlar, avtomatlashtirilgan kredit tahlili, QR-kodli 

to‘lovlar, raqamli identifikatsiya tizimlari joriy qilinmoqda. Tibbiyot sohasida telemeditsina 

xizmatlari, masofaviy konsultatsiyalar, elektron retseptlar va elektron tibbiy kartalar yordamida 

xizmat sifati oshmoqda. Ta’lim tizimida esa onlayn kurslar, raqamli darsliklar, interaktiv 

platformalar, test tizimlari orqali bilim olish imkoniyatlari kengaymoqda. Bularning barchasi 

aholining qulay, tezkor va xavfsiz xizmatlarga bo‘lgan talabini oshirish bilan birga, xizmatlar 

ko‘rsatish bozorida yangi raqobat muhitini shakllantirmoqda. Ayni paytda aholi orasida raqamli 

xizmatlarga nisbatan ishonch ortib borayotgani, hatto chekka hududlarda ham bunday xizmatlarga 

bo‘lgan ehtiyoj o‘sayotgani kuzatilmoqda. Natijada, xizmatlar sohasi yalpi ichki mahsulotdagi 

ulushi yildan-yilga oshib bormoqda. Statistika agentligi ma’lumotlariga ko‘ra, 2023 yilda 

xizmatlar sohasining YAIMdagi ulushi 40 foizdan oshgan. Bu esa innovatsion xizmatlar 

istiqbolining keng ekanidan dalolat beradi. Biroq, xizmatlar sohasida innovatsion yondashuvlarni 

keng joriy etishda qator muammolar ham mavjud. Eng avvalo, texnologik infratuzilmaning ayrim 

hududlarda sust rivojlanganligi, ya’ni tezkor internet tarmog‘ining yetarlicha qamrab olmaganligi 

muhim to‘siqlardan biridir. Bu holat ayniqsa qishloq va olis tumanlarda sezilarli. Shuningdek, 

aholi, xususan, yoshi katta qatlam orasida raqamli savodxonlik darajasi past bo‘lib, bu 

xizmatlardan samarali foydalanish imkoniyatlarini cheklaydi. Bundan tashqari, innovatsion 

xizmatlarni joriy etuvchi mahalliy startaplar soni kam, mavjudlari esa asosan dasturiy ta’minot 

yoki IT xizmatlari bilan cheklanmoqda. Startaplar uchun moliyaviy resurslarning yetishmasligi, 

venchur kapital bozori va biznes-inkubatorlarning sustligi ham rivojlanishga to‘sqinlik qilmoqda. 

Innovatsion xizmatlarni nazorat qiluvchi va ularning sifatini kafolatlovchi institutlar faoliyati 

to‘liq shakllanmagan. Shu sababli, ba’zi xizmatlar sifatsiz yoki xavfsizlik nuqtayi nazaridan 

ishonchsiz bo‘lib chiqmoqda. Yana bir muhim omil shundaki, mavjud ta’lim tizimi innovatsion 

xizmatlar yaratish va joriy etishga ixtisoslashgan yuqori malakali mutaxassislarni yetarli darajada 

tayyorlay olmayapti. Natijada, bozorga mos, zamonaviy xizmatlarni yaratish salohiyati to‘liq ishga 

solinmayapti. 

   Yuqorida qayd etilgan muammolarni bartaraf etish uchun kompleks va tizimli yondashuv zarur. 

Eng avvalo, mamlakat bo‘yicha raqamli infratuzilmani, ayniqsa internet tezligi va qamrovini 

yaxshilash lozim. Raqamli savodxonlikni oshirishga qaratilgan ommaviy ta’lim dasturlarini joriy 

etish, ayniqsa ayollar, keksalar va yoshlar o‘rtasida bu yo‘nalishda motivatsiyani kuchaytirish 

kerak. Innovatsion startaplarni qo‘llab-quvvatlash maqsadida grantlar, soliq imtiyozlari, 

inkubatsiya markazlari, mentorlik dasturlari kengaytirilishi lozim. Xorijiy investitsiyalar va 

texnologiyalarni jalb qilish, ilg‘or mamlakatlar bilan hamkorlikda qo‘shma loyihalarni amalga 

oshirish orqali texnologik almashinuvni kuchaytirish mumkin. Shuningdek, xizmatlar sohasidagi 

innovatsion yondashuvlarni nazorat qiluvchi, ularning xizmatlar dizayni, raqamli marketing, 

foydalanuvchi tajribasi (UX/UI), sun’iy intellekt xizmatlari bo‘yicha ixtisoslashtirilgan ta’lim 

yo‘nalishlarini kengaytirish bugungi kun talabi hisoblanadi. 

    Xulosa qilib aytganda, O‘zbekiston innovatsion raqobatbardosh xizmatlar sohasida sezilarli 

taraqqiyot yo‘lidan bormoqda. Aholining bunday xizmatlarga bo‘lgan talabi ortib borayotgani, 

texnologik yangiliklarni tez qabul qilishi va xizmat ko‘rsatish bozori o‘sib borayotgani bu 

yo‘nalishda katta salohiyat mavjudligidan dalolat beradi. Biroq, mavjud muammolarni hal etish 

orqali bu salohiyatni to‘liq ishga solish, raqamli transformatsiyani jadallashtirish va xizmatlar 

eksportini rivojlantirish orqali O‘zbekiston mintaqadagi yetakchi xizmatlar markaziga aylanishi 

mumkin. Innovatsion xizmatlar nafaqat iqtisodiy, balki ijtimoiy va madaniy rivojlanishning ham 

muhim omili bo‘lib, mamlakatning barqaror taraqqiyotida muhim rol o‘ynaydi. Shu bois, bu 

yo‘nalishni strategik ustuvor soha sifatida qo‘llab-quvvatlash va rivojlantirish bugungi kunning 

dolzarb vazifalaridan biridir. 

Foydalanilgan adabiyotlar ro‘yxati 

1. O‘zbekiston Respublikasi Statistika agentligi (2024). Xizmatlar sohasi bo‘yicha yillik statistik 

Washington D.C.: World Bank Publications. 

4. OECD (2022). Digital Transformation in the Service Sector: Global Trends and National 
Policies. Paris: OECD Publishing. 

5. Rasulova, Z.I. (2021). Innovatsion texnologiyalar va xizmatlar sifati: xalqaro tajriba va 

GʻARBIY YEVROPADA MIGRATSIYA: IJTIMOIY-IQTISODIY VA SIYOSIY 

JIHATLAR 

Jumaturdiyev Jamshid Rustam oʻgʻli 

BuxDU, 2-bosqich magistranti 

j.r.jumaturdiyev@buxdu.uz  
 

Kirish. Gʻarbiy Yevropada migratsiya jarayoni so'nggi o'n yilliklarda keskin o'zgarib 

bormoqda. Globalizatsiya, iqlim o'zgarishlari, urushlar va iqtisodiy muammolar, ko'plab 

insonlarni o'z vatanlarini tark etishga majbur qilmoqda. Ushbu maqolada Gʻarbiy Evropada 

migratsiyaning ijtimoiy, iqtisodiy va siyosiy jihatlari tahlil qilinadi. 

Madaniy integratsiya. Migratsiya jarayonida migrantlar yangi madaniyatlar va ijtimoiy 

an'analarni olib keladi. Bu madaniy integratsiya jarayoni ko'plab ijtimoiy muammolarni keltirib 

chiqarishi mumkin: 

Madaniy to'qnashuvlar: Mahalliy aholi va migrantlar o'rtasida madaniy farqlar ko'pincha 

ijtimoiy to'qnashuvlarga sabab bo'ladi. Masalan, turli diniy va madaniy an'analar o'rtasida 

kelishmovchiliklar yuzaga kelishi mumkin. 

Ijtimoiy izolyatsiya: Ba'zi migrantlar yangi jamiyatda o'zlarini izolyatsiya qilingan his 

qilishlari mumkin, bu esa ularning integratsiyasini qiyinlashtiradi. 

Ijtimoiy xavfsizlik. Migratsiya natijasida ijtimoiy xavfsizlik tizimlariga bosim oshadi. 

Ko'plab mamlakatlar, migrantlar sonining ortishi natijasida: 

Sog'liqni saqlash va ta'lim tizimlari: Migrantlarning ko'pligi, ta'lim va sog'liqni saqlash 

xizmatlarining yukini oshiradi. Bu esa resurslarni taqsimlashda qiyinchiliklarga olib kelishi 

mumkin. 

Ijtimoiy xizmatlar: Mamlakatlar ijtimoiy xizmatlarni ko'paytirish yoki ularni yangilash 

zaruriyatini his qilishadi. 

Mehnat bozori. Gʻarbiy Yevropada migrantlar mehnat bozorida muhim rol o'ynaydi. Ular 

ko'pincha quyidagi sohalarda ishlaydi: 

Past malakali ishlar: Ko'plab migrantlar past malakali ishlar, masalan, qishloq xo'jaligi, 

qurilish va xizmat ko'rsatish sohalarida ishlaydi. Bu sohalarda ish kuchi yetishmasligi 

muammosini hal qilishga yordam beradi. 

